
– Ein leiðregla er, at at verjar 
í revsimálum fáa 1.650 krónur 
um tíman, umftramt mvg og 
tað hevur Landsrætturin 
ásett.

Soleiðis segði Djóni Thom­
assen við Sosialin, eftir at vit 
áður hava funnist at tí órím­
iliga í, at hann sum sakførari 
hevur skrivað rokningar fyri 
íalt 2,2 mió kr. í einum máli, 
sum hevur kostað Taks 53 
milliónir – umframt rentu.

Tað er skjótt at rokna 
út, at við hesum takstinum, 
hevur sakførarin og hansara 
fylgi nýtt góðar 1.300 tímar 

til sakar­
málið.

So er 
s p u r n ­
i n g u r i n , 
h v u s s u 
stór nytta 
er í at nýta 
so nógva 

tíð til eitt 
mál, sum var somikið klokk­
uklárt. Vit hava áður skrivað, 
at bæði Fíggjarmálaráðið og 
fíggjarmálaráðharrin vóru 
vitandi um, at tað bar til at 
fáa skattafrían vinning úr 
egnum partafelag. Táverandi 

aðalstjórin segði, at tað kom 
politikkur í, tá skattaholið, 
sum var í kapitalvinnings­
skattalógini, skuldi tippast, 
og táverandi fíggjarmála­
ráðharrin staðfesti enntá 
í viðtali við Sosialin, at tað 
bar ikki til hjá sær at fáa pol­
itiska undirtøku fyri at tippa 
nevnda skattahol.

– So tað tykist løgið, at 
Taks eftirfylgjandi skal biða 
sakførara nýta 1.300 tímar til 
at kanna nakað, sum Taks 
eftir øllum at døma var væl 
vitandi um.

Tað er ein sera áhugaverd verkælan, 
sum VitOrka við Magna Laksafoss 
og øðrum arbeiðir við: At flyta allar 
Føroyar frá oljuni til grøna orku.

Endamálið er at seta upp nakrar 
vindmylluparkir – einar hundr­
að ella gott og væl tað – sum skulu 
nøkta allan orkutørvin, sum vit 
hava til upphiting av húsum og til 
el-framleiðslu – sum sjálvandi eisini 
skal kunna nýtast í flutningstólum, 
fyrst og fremst bilum.

Sambært Magna Laksafoss, so 
hava tey gjørt sáttmála við stóra 
týska fyritøku, sum fegin vil fíggja 
eina slíka verkætlan, sum kostar 
einar fýra til fimm milliardir krónur. 
Endamáli hjá týsku – enn ókendu – 
fyritøkuni er at kunna nýta Føroyar 

sum eitt prógv fyri, at tað ber til at 
leggja um eitt heilt samfelag, sum 
brúkar 95 prosent olju – heilt til at 
leggja um til vindorku.

Bara hendan visjónin er sera 
áhugaverd. At hugsa sær, at Føroyar 
kunnu loysa seg heilt frá oljuni til 
hita og el innan stutta tíð – bara 
við at leggja okkurt um eina hálva 
milliard á borðið! Ein slík verkæltan 
hevði eisini skapt nógv arbeiði í 
landinum, bæði meðan hon var í 
gerð – men eisini aftaná, tí ein slík 
vindmyllupark og net skal sjálvandi 
røkjast. Og tað er samfelagsliga nógv 
gagnligari, at pengar verða brúkt­
ir upp á tað heldur enn at innflyta 
dýra olju, sum bara verður dýrari 
og dýrari – tí hon verður brúkt sum 

vápn hjá heimsins pengakreftum at 
halda ávísum pørtum av heiminum 
niðri.

Hóast oljuprísurin nú liggur um 
tær 90 dollarar fyri tunnuna, so er 
væntandi, at hann fer á flog, tá eftir­
spurningurin aftur økist eftir krepp­
una í Evropa. Stórveldi sum Kina og 
India økja eisini eftirspurningin – og 
tá tað altíð bara ein spurningur um 

pengar sum ger av, hvussu høgur 
oljuprísurin verður, so er vandi fyri 
– so sum Magni Laksafoss og onnur 
hava spátt, at prísurin rýkur upp á 
250 dollarar fyri tunnuna. Tá hevði 

verið gott, at Føroyar vórðu riknar 
við alternativari orku.

At framtíðin er vindorka � og 
helst sjóvarfalsorka – er eingin ivi. 
At Føroyar skulu verða í fremstu røð 
er sjálvsagt. Vit hava alt tað, ið skal 
til – uttan kanska pengarnar. Men 
kunnu vit brúkast sum dømi at vísa 
heimsins londum, hvussu vit kunnu 
fara frá olju til varandi grøna orku, 
so er nógv vunnið – ikki bara fyri 
Føroyar men fyri heimin allan.

Føroyingar siga sjálvandi »ja« til 
grøna orku!

Upplagt at Føroyar verða 
fremstar við grønari orku

Í dag er fríggjadagur – men 
umframt alt tað vanliga við 
burturluting av øli, atgongu­
merkjum til dittin og dattin 
sum tey finna fyri gott sum 
almenna public service, so er 
Kringvarpið farið undir eina 
rættiliga herðferð at taka 
kappingina upp við privatar 
miðlar um lýsingar.

Kringvarpið bjóðar nú 
kundum sínum sera stóran 
avsláttur – sum í ávísum før­
um fer niður um helvtar prís. 

Hetta halda vit vera totalt 
langt úti. Vit halda enn sum 
áður, at lýsingar ikki hoyra 
heima í almenna kringvarp­
inum. Vit skilja ikki, at løg­
tingið ikki steðgar hesum 
ørskapi einaferð med alla.

– Vit biðja ikki um al­
mennar pengar. Vit biðja 
um frið at reka okkara for­
rætning uttan almenna upp­
íblanding. Vit skilja ikki, hví 
politikarar ikki kunnu virða 
tað!

Útsøla í útvarpinum

Ja til grønar Føroyar

– Er hjálparloysið veruliga so 
ómetaliga stórt og viljin so 
óendaliga lítil, gerið so held­
ur tær lógarbroytingar,s um 
skulu til, og latið Havnina 
sjálva yggja universitet og 
skúladepil. Tí verandi gongd 
ber heilt einfalt ikkitil og førir 
til bæði fráflyting og fíggjar­
liga ruin.

Orðini eigur borgarstjórin í 
Havn, Heðin Mortensen, sum 
langar hart út eftir nýggja 
borgarstjóranum í Klaksvík 
og stjørnuskotinum, sum skal 
bjarga Gamla Sjálvstýrisflokk­
inum, sum fyrr helt seg eiga 

mentanina, Jógvani Skorheim.
Jógvan Skorheim mælir til 

at pjøssa upp á verandi skúlar 
og brúka pengarnar til nýtt 
fróðskaparsetur.

– Góði Jógvan Skorheim! 
Pakka tú heldur saman í 
løgtinginum og brúka tína 
orku sum borgarstjóri í 
Klaksvík. Tað er alt for dýrt 

hjá Føroyum at brúka yvir 
100.000 krónur um mánaðin 
at løna einum borgarstjóra í 
løgtinginum. Lat nú heldur 
Krisonnu fáa tingsessin, tað 
gagnar flokkinum hjá tær, 
tað gagnar landinum og tað 
gagnar ikki  minst mentanini 
og útbúgvingar- og vitanar­
støðinum í Føroyum!

Heðin vil byggja skúladepil

Nyttuleysir advokattímar

Eru Før­
oyar tað 
góða sam­
felagið?
Hans Pauli Strøm
tíðargrein á síðu 19

Trupli 
tannár­

ingurin
Jan Otto Holm
Eygamálið á síðu 18

Hugskot og viðmerkingar – send sms til 225000

Lisið á
Høgni Hoydal Her á løg­
tingsfundinum í morgun 
hevur Kaj Leo Holm Jo­
hannesen sagt á røðara­
pallinum: At tey, sum hava 
mótmælt harðast at niður­
leggja Landsbankan, eru 
tey mest inhabilu, og at tey 
hava »fingrarnar djúpt niðri 
í kakukassanum«.

Hetta lata vit standa eina 
løtu... og hugsa um, hvat 
hevði hent, um ein stjórn­
arleiðari í øðrum landi 
kom við slíkari útsøgn og 
ákærum móti øllum teim­
um, sum hava mótmælt 
og grundgivið fyri sínum 
hugsanum. At »hava fingr­

arnar djúpt niðri í kaku­
kassanum« merkir, at onkur 
tekur til sín sjálvs - ella rætt 
og slætt at stjala.

Fari hervið at biða Kaj 
Leo Holm Johannesen um 
at grundgeva fyri hesum 
ákærum og útsagnum, 
sum eru send út alment av 
tingsins røðarapalli. Hvønn 
og hvørji, meinar hann við? 
Eru tað allir teir partar, sum 
hava sent hoyringsskriv til 
tingið – har allir uttan fel­
agið Peningastovnar mæla 
frá? Eru tað tingfólk? Eru 
tað fjølmiðlar? Ella eru tað 
einstakir borgarar, ið hava 
sagt sína hugsan alment?


